
Cyflwyniad 
Mae’r cynllun rhanbarthol yn seiliedig ar asesiad o anghenion y boblogaeth, a oedd 
yn cynnwys ymgynghori ac ymgysylltu trylwyr. Cynhaliwyd Asesiad o Effaith ar 
Gydraddoldeb i nodi anghydraddoldebau posibl a allai godi o ddatblygu a chyflawni’r 
cynllun rhanbarthol. Mae’r wybodaeth a gafwyd o'r broses hon wedi cael ei defnyddio 
i ddatblygu cynllun rhanbarthol Gogledd Cymru. 

Yn ogystal â hyn, gwnaethom ni gynnal ymgynghoriad ar fersiwn drafft o’r cynllun 
rhanbarthol.  Mae’r adroddiad hwn yn crynhoi’r ymatebion.  

Adolygiad o ymgynghori ac ymgysylltu 
Roedd yr arolwg ar agor am 3 wythnos yn ystod mis Mawrth, a chaeodd ar 24 
Mawrth 2023. Gwnaeth 48 o bobl gymryd rhan yn yr ymgynghoriad.  

O'r 48 o bobl a ymatebodd i’r arolwg dewisodd 31 ohonyn nhw ateb y cwestiynau ar 
gydraddoldeb. O'r 31 o gyfranogwyr a ddewisodd ateb y cwestiynau ar 
gydraddoldeb, yr oedd 72% yn ferched a 28% yn ddynion. 

Ffigur 1: Rhywedd cyfranogwyr yr arolwg.   

 

Gwnaeth amrywiaeth dda o grwpiau oedran oedolion ateb yr arolwg, gan ddarparu 
ystod eang o brofiad a barn. Ni chafwyd unrhyw ymatebion gan blant a phobl ifanc, 
ond mae rhaglen barhaus o ymgysylltu a chyd-gynhyrchu yn rhan o ffrwd waith plant 
y Bwrdd Partneriaeth Rhanbarthol i sicrhau bod llais plant a phobl ifanc wrth wraidd 
yr hyn maen nhw’n ei wneud. 

Ffigur 2: Dosbarthiad oedran cyfranogwyr yr arolwg. 

 

O’r 31 o gyfranogwyr a ddewisodd ateb y cwestiynau ar gydraddoldeb: 

• roedd pob un ohonyn nhw’n ystyried eu hunain yn Wyn, ac yr oedd 65% yn 
ystyried eu hunain yn Gymry o ran cenedligrwydd, 29% yn ystyried eu hunain yn 
Saeson ac 19% yn ystyried eu hunain yn Brydeinwyr.  

• Roedd gan 19% anabledd 
• Roedd gan 36% gyfrifoldebau gofalu nad ydyn nhw’n cael tâl amdano 

Yn gyffredinol, nid oedd y cyfranogwyr yn cynrychioli pobl sy'n byw yng ngogledd 
Cymru ac unigolion sy'n defnyddio gwasanaethau iechyd a gofal yn llawn, a dyna 
pam mai rhan o raglen ehangach i gynnwys pobl yng ngwaith y Bwrdd Partneriaeth 
Rhanbarthol yn unig yw'r arolwg hwn. 

Sefydliadau wedi’u cynrychioli yn yr ymgynghoriad 
Roedd sawl sefydliad wedi’i gynrychioli yn yr ymgynghoriad, sef: 

• Cyngor Sir Ynys Môn 
• Cyngor Gwynedd 
• Cyngor Bwrdeistref Sirol Conwy  
• Cyngor Sir Ddinbych 
• Cyngor Sir y Fflint 
• Cyngor Gwynedd 
• Cyngor Bwrdeistref Sirol Wrecsam 
• Bwrdd Iechyd Prifysgol Betsi Cadwaladr / GIG 
• Cymdeithas Tai Adra 
• Gisda 

• NWIAS 
• Heddlu Gogledd Cymru 

Canfyddiadau'r ymgynghoriad 
Yn gyffredinol, yr oedd 92% o'r cyfranogwyr yn cytuno â'r blaenoriaethau a 
ddewiswyd, a 4 o bobl yn unig a oedd yn anghytuno â nhw. 

I’r rhai a ddywedodd ‘na’, yr oedd y blaenoriaethau ychwanegol yn cynnwys: 

• Camddefnyddio sylweddau a phobl ifanc ac oedolion 
• Y blynyddoedd cynnar 
• Canser, diabetes a chyflyrau cronig hirdymor eraill  
• Iechyd cyhoeddus yn atal clefydau 
• Pobl ddigartref  

Cafwyd un sylw hefyd a oedd yn dweud, “Mae gwasanaethau pobl hŷn ar chwâl”. 

I'r rhai a ddywedodd 'ie', yr oedd sylwadau ychwanegol ar y blaenoriaethau yn 
cynnwys cefnogaeth bellach iddyn nhw a'r pwyntiau canlynol i'w hystyried. 

• Dylid ystyried anableddau dysgu a phobl â chyflyrau niwroddatblygiadol yn 
flaenoriaethau ar wahân, yn hytrach na’u cyfuno.  

• Pryder, er y sonnir am blant ag anableddau dysgu: mewn gwirionedd maen 
nhw’n cael eu bwrw i’r cysgod oherwydd canolbwyntir ar oedolion ag anableddau 
dysgu, sy’n cael ei ddrysu’n aml â gwasanaethau niwroddatblygiadol ac yn 
dueddol o gael eu heithrio o fforymau iechyd meddwl a lles. 

• Mae angen i wasanaethau fod yn ddi-dor i sicrhau bod y cleient yn ganolog i bob 
gofal ac asesiad. 

• Ni ddylai ‘pobl hŷn’ gynnwys unigolion sy’n heini ac yn egnïol, dylai’r flaenoriaeth 
gael ei rhoi i unigolion y nodir bod angen gofal arnyn nhw o ganlyniad i 
fregusrwydd. 

• Ar ôl Covid, rydym ni wedi canfod bod llawer mwy o broblemau i ymdrin â nhw ac 
yn aml iawn mae gan blant a phobl ifanc anghenion cymhleth. 

• Yr her fydd gweithredu'r blaenoriaethau a sut y byddwn ni’n gweithio gyda phobl 
yn y meysydd hyn. 

• Dylai fod blaenoriaeth gyfartal rhwng y blaenoriaethau hyn. 
• Mae angen inni drafod iechyd meddwl a chamddefnyddio sylweddau yn fwy. 
• Mae angen amrywiaeth o wahanol atebion i gefnogi gofalwyr o bob oed. Nid yw 

rhieni sy'n ofalwyr bob amser yn ystyried eu hunain yn ofalwyr. 

• Bydd partneriaethau â budd-ddeiliaid fel grwpiau cymunedol, llyfrgelloedd, 
ysgolion ac elusennau yn parhau i fod yn bwysig.  'Archwiliadau' fel bod 
gwasanaethau’n gallu cael eu targedu’n briodol.  

Sylwadau ar y cynllun 

Mae sylwadau wedi'u hystyried a'u categoreiddio fel y nodir isod.  

• Diwygio:   diwygiwyd y cynllun mewn ymateb i'r sylw. 

• Rhannu:  mae sylwadau na all y bwrdd partneriaeth rhanbarthol fynd i’r afael 
â nhw’n uniongyrchol wedi’u rhannu â’r sefydliad mwyaf priodol. 

• Nodyn:  mae sylwadau o blaid y cynllun neu sy’n rhoi rhagor o fanylion nag y 
gellir eu cynnwys yn y cynllun wedi’u nodi gan y Bwrdd Partneriaeth 
Rhanbarthol. 

Cynllun cyffredinol 

Crynodeb o'r adborth a gafwyd Ymateb  Statws 

Integreiddio prosesau iechyd a gofal cymdeithasol, 
gweithio wedi’i gydgysylltu. Gwella cyfathrebu - 
comisiynu ar y cyd a rhannu adnoddau. Er enghraifft, 
mae gwasanaeth Therapi Galwedigaethol bellach 
wedi'i gomisiynu gan iechyd, cynghorau a meddygon 
teulu, felly mae dyblygu'n cynyddu.  

Mae hyn yn flaenoriaeth i'r Bwrdd 
Partneriaeth Rhanbarthol 

Nodyn  

Sicrhau y gofynnir am adborth gan grwpiau sy’n fwy 
anodd eu cyrraedd, yn cynnwys pobl sy’n byw mewn 
tlodi digidol, ardaloedd gwledig a chynnwys pobl ag 
anawsterau cyfathrebu, gan fod yr asesiad 
poblogaeth yn nodi nifer fawr iawn o bobl o bob oed 
sydd ag anableddau dysgu/cyfathrebu 

Mae hyn yn flaenoriaeth i'r Bwrdd 
Partneriaeth Rhanbarthol a'r 
Strategaeth Ymgysylltu a 
Chyfathrebu 

Nodyn  

Yr angen am gytundebau wrth gefn pan nad oes 
gwasanaethau ar gael i osgoi oedi wrth ryddhau o'r 
ysbyty neu dderbyn gwasanaethau gofal cartref o 
ganlyniad i ddiffyg darpariaeth gwasanaethau. Dylai’r 
cynllun nodi pa brosesau fydd yn weithredol os na 
fydd gwasanaethau ffurfiol ar gael fel y gwelsom ni’n 
ystod Covid-19 a thu hwnt.  

Mae gan bob sefydliad sy’n 
bartner gynlluniau wrth gefn ar 
gyfer argyfyngau.  Bydd y rhain 
wedi’u diweddaru yn seiliedig ar 
wersi a ddysgwyd o'r pandemig. 

Nodyn  

Strategaethau rhanbarthol darparwyr annibynnol Rhan o'r ffrwd waith comisiynu Nodyn  

Dylai'r cynllun fod yn fyrrach ac yn symlach a dylai 
ganolbwyntio ar gamau gweithredu. 

Byddwn ni hefyd yn cynhyrchu 
fersiwn gryno mewn Saesneg clir 
a chynllun cyflawni blynyddol a 
fydd yn cynnwys camau 
gweithredu penodol 

Nodyn  

Peidiwch â defnyddio’r term ‘Gogledd Cymru’ gan nad 
yw’n lleoliad daearyddol penodol 

Gogledd Cymru yw enw'r 
rhanbarth a ddiffinnir mewn 
deddfwriaeth. 

Nodyn  

Canolbwyntio ar weithredu – mae pobl wedi 
ymgysylltu ac yn awr mae angen iddyn nhw weld 
pethau’n symud ymlaen.  

Mae hyn yn flaenoriaeth i'r Bwrdd 
Partneriaeth Rhanbarthol 

Nodyn  

https://www.llyw.cymru/trefniadau-partneriaeth-ar-gyfer-darparu-gofal-chymorth-canllawiau
https://www.llyw.cymru/trefniadau-partneriaeth-ar-gyfer-darparu-gofal-chymorth-canllawiau
https://www.llyw.cymru/trefniadau-partneriaeth-ar-gyfer-darparu-gofal-chymorth-canllawiau

Crynodeb o'r adborth a gafwyd Ymateb  Statws 

Ychwanegu rhagor am sut fydd y cynllun yn cael ei 
fonitro a sut yr adroddir arno yn ogystal â’r ffordd y 
gall pobl ddylanwadu ar ddatblygiad a darpariaeth. 
Defnyddio astudiaethau achos i ddangos tystiolaeth 
o’r canlyniadau a’r deilliannau sy’n cael eu cyflawni a 
hefyd yr angen i ganfod gwell ffyrdd o fesur a 
chofnodi gwerth cymdeithasol. 

Mae ffrwd waith monitro a 
gwerthuso perfformiad ar y gweill 
sy'n cynnwys casglu astudiaethau 
achos.  

Nodyn  

Mae Conwy'n gweithio'n dda i ddarparu'r 
gwasanaethau y mae’n gallu o fewn y gyllideb. 
Byddai bob amser yn dda cael rhagor o arian ar gyfer 
yr holl wasanaethau. 

Nodyn Nodyn  

Gall y Bwrdd Partneriaeth Rhanbarthol nodi grwpiau o 
bobl y gellir gwneud gwelliannau ar eu cyfer. Byddai 
pobl hŷn bregus yn un grŵp a gallai gofalwyr anffurfiol 
fod yn grŵp arall. Bod yn glir ynghylch y cyfraniad y 
mae'n rhaid i bob sefydliad sy’n bartner ei wneud. 
Targedu a pharhau i ddatblygu adnoddau cymunedol. 
Gwneud gwaith yn lleol.     

Mae hyn yn flaenoriaeth i'r Bwrdd 
Partneriaeth Rhanbarthol 

Nodyn  

Themâu trawsbynciol 
Crynodeb o'r adborth a gafwyd Ymateb  Statws 
Unigrwydd - syniadau ar gyfer mynd i'r afael ag 
unigrwydd ac awgrym ein bod ni’n mynd i'r afael ag 
unigrwydd ymhlith pobl ganol oed, nid unigrwydd 
ymhlith pobl hŷn yn unig 

Mae hyn yn flaenoriaeth i'r 
Bwrdd Partneriaeth Rhanbarthol, 
a bydd yn rhannu'r syniadau 
penodol â'r grŵp priodol. 

Nodyn  

Canolbwyntio ar atal e.e. cynllun atal codymau Mae atal yn thema drawsbynciol 
ac mae atal codymau’n 
flaenoriaeth yn y cynllun. 

Nodyn  

Tai ar gyfer pobl sengl Cyfrifoldeb llywodraeth leol yw’r 
strategaeth dai. 

Rhannu  

Buddsoddi’n briodol mewn isadeiledd gwasanaethau 
cymdeithasol a chymunedol ychwanegol er mwyn atal 
derbyniadau i’r ysbyty ac amseroedd aros hir sy’n 
lleihau disgwyliad oes   

Mae hyn yn flaenoriaeth i'r 
Bwrdd Partneriaeth Rhanbarthol 

Nodyn  

Recriwtio a chadw staff. Gwell amodau gwaith a thâl. 
Cael rhagor o wybodaeth am y rheswm dros brinder 
staff a gwasanaethau. Ystyried adnoddau trawsffiniol, 
cyllid a lefelau staffio. 
 
Awgrymir bod Cymdeithasau Tai mewn sefyllfa dda i 
gefnogi llwybrau cyflogaeth trwy fentrau fel Academi 
Adra a Chreu Menter 

Rhan o ffrwd waith y gweithlu Nodyn  

Mae angen i’r Byrddau Gwasanaethau Cyhoeddus 
fod yn fwy gweladwy, mae fel petaent yn gweithio i’w 
hanghenion mewnol eu hunain. 

Rhannu â’r Byrddau 
Gwasanaethau Cyhoeddus. 

Rhannu  

Ystyried y rhwystrau y mae pobl yn eu hwynebu wrth 
ddefnyddio gwasanaethau yn cynnwys cludiant i 
apwyntiadau a phartneriaid nad ydyn nhw’n 
cydweithio.  

Rhannu â’r Byrddau 
Gwasanaethau Cyhoeddus. 

Rhannu  

Crynodeb o'r adborth a gafwyd Ymateb  Statws 
Mae gan Fwrdd Iechyd Prifysgol Betsi Cadwaladr 
rwydwaith dda o swyddogion ymgysylltu, maen nhw’n 
cynnal digwyddiadau rhwydwaith ac mae ganddyn 
nhw Padlet fesul sir i hysbysebu’r hyn sy’n digwydd 
yn lleol - mae gwasanaethau’n diweddaru hwn eu 
hunain. Mae’n adnodd da ac yn ffynhonnell 
wybodaeth werthfawr.  I rannu gwybodaeth, gellir creu 
Padlet ar gyfer pob rhanbarth yn cynnwys y 
gwasanaethau sydd ar gael. Mae Dan 24/7 yn 
enghraifft wych. Neu gellir cael tudalen ar wefannau 
awdurdodau lleol/gwefan Bwrdd Iechyd Prifysgol 
Betsi Cadwaladr i hysbysebu gwasanaethau lleol. 
Gallai sefydliadau lenwi ffurflen gofrestru, a 
diweddaru hon bob 6 i 12 mis. 

Mae swyddogion ymgysylltu sy’n 
bartner y Bwrdd Partneriaeth 
Rhanbarthol yn cyfarfod yn 
rheolaidd yn rhan o rwydwaith 
ymgysylltu rhanbarthol i rannu 
syniadau. 
 
Mae’r Bwrdd Partneriaeth 
Rhanbarthol hefyd yn cefnogi 
Dewis.Cymru fel ffordd o ganfod 
pa gymorth sydd ar gael yn lleol, 
lle gall sefydliadau ddod o hyd i 
wybodaeth. 
 
Mae parhau i wella ymgysylltu a 
chael gafael ar wybodaeth hefyd 
yn flaenoriaeth.    

Nodyn  

Cynnwys Iechyd Meddwl yn Rhan C. Nid yw mynd i’r 
afael ag anghydraddoldebau a chyd-gynhyrchu yn 
rhoi manylion yr hyn sy’n cael ei wneud yn Rhan B. 

Cydnabod y gall iechyd meddwl 
effeithio ar bob grŵp poblogaeth 
a bod anghydraddoldebau a 
chyd-gynhyrchu yn themâu sy’n 
rhedeg drwy’r holl flaenoriaethau 
yn Rhan B. 

Nodyn  

Cynllun cymdeithasol ar gyfer awtistiaeth neu 
oedolion ag anghenion iechyd meddwl 

 Nodyn  

Cynnwys rhagor o wybodaeth am drais domestig ac 
ymosodiadau rhywiol – mae gweithgarwch atal a 
chyllid i gadw staff cymorth yn hanfodol.    

Dylid ei ystyried yn rhan o 
Ddiweddariad Asesiad o 
Anghenion y Boblogaeth nesaf. 
 
Caiff y gwaith ar y flaenoriaeth 
hon ei arwain gan Fwrdd Pobl 
Ddiamddiffyn a Chamfanteisio 
Gogledd Cymru 

Rhannu  

 

Plant a phobl ifanc 
Crynodeb o'r adborth a gafwyd Ymateb  Statws 
Cyfeirio at Fwrdd Cynllunio Ardal Camddefnyddio 
Sylweddau Gogledd Cymru yn ôl iechyd meddwl plant 
a phobl ifanc.   

Wedi’i ddiwygio Diwygio  

Sicrhau bod pob plentyn yn cael ei gynrychioli’n glir ar 
draws pob mater e.e. mae angen i iechyd meddwl a 
lles gynnwys plant ag anableddau dysgu a phlant 
niwroamrywiol yn benodol. 

I’w nodi gan is-grŵp plant y 
Bwrdd Partneriaeth Rhanbarthol 

Nodyn  

Sefydlu gweithgor gydag amrywiaeth o bartneriaid i 
ystyried sut y gallan nhw helpu ag iechyd meddwl 
pobl ifanc e.e. North Wales Active neu brosiectau 
amgylcheddol i feithrin cysylltiad â phobl ifanc. Gellid 
rhoi rhagor o bwyslais ar adnoddau hunangymorth yn 
y cynllun.    

Ceir rhagor o fanylion yn y 
diweddariad ar y Strategaeth 
Law yn Llaw at Iechyd Meddwl 
 
Mae Byrddau Gwasanaethau 
Cyhoeddus yn gweithio gydag 
amrywiaeth o bartneriaid i 
gefnogi lles pobl. 

Rhannu  

https://www.dewis.cymru/

Iechyd, nam corfforol a nam ar y synhwyrau 
Crynodeb o'r adborth a gafwyd Ymateb  Statws 
Adlewyrchu safonau gofal Lloegr fel amseroedd aros 
ar gyfer llawdriniaeth, canserau a safonau adrannau 
brys.  

Cyfrifoldeb Bwrdd Iechyd 
Prifysgol Betsi Cadwaladr 

Rhannu  

Mae angen cefnogi dinasyddion i gael y budd mwyaf 
o'u meddyginiaeth i leddfu symptomau a/neu drin 
cyflwr cronig. Yn y gorffennol mae Fferyllfeydd 
Cymunedol wedi cyflenwi pecynnau swigod neu 
chynhwyswyr meddyginiaethau i helpu cleifion - nid 
yw hwn yn wasanaeth wedi’i gomisiynu a bydd yn dod 
i ben yn 2023.  Cytunwyd ar Bolisïau ar y Cyd rhwng 
Iechyd a Gofal Cymdeithasol yn seiliedig ar gyngor 
NICE a Llywodraeth Cymru ynghylch 
meddyginiaethau’n cael eu rhoi gan ofalwyr.  Mae'r 
rhain yn feddyginiaethau isel o ran risg ac yn rhai sy'n 
cael eu cymryd bob dydd gan bobl sy'n cael 
presgripsiwn gan eu meddyg, nid meddyginiaeth 
gymhleth sy'n gofyn am fewnbwn gan weithwyr 
iechyd.  Mae angen sicrhau bod gweithwyr 
cymdeithasol yn cynnwys cymorth ag ymdrin â 
meddyginiaeth yn eu cynlluniau unigol ac i ofalwyr 
gael eu hyfforddi a'u hasesu'n gymwys i ddarparu'r 
cymorth.  

Bydd gwybodaeth yn cael ei 
rhannu â phartneriaid priodol. 

Rhannu  

Rhagor o gartrefi i bobl anabl – mae llawer o 
enghreifftiau o sut y gall gwell sgyrsiau cyn i 
ddatblygiadau tai cymdeithasol gychwyn arwain at dai 
o ansawdd uchel i bobl ag anableddau. Dylai hyn 
ddigwydd ar gyfer pob datblygiad newydd.    

Mae sicrhau cartrefi newydd ac 
wedi’u haddasu sy'n addas ar 
gyfer anghenion sy’n newid yn 
flaenoriaeth yn y cynllun 

Nodyn  

Mae angen gwneud rhagor i helpu pobl i roi'r gorau i 
ysmygu/atal pobl ifanc rhag dechrau ysmygu.   

Mae ysmygu yn flaenoriaeth i 
iechyd cyhoeddus  

Rhannu  

Gofalwyr di-dâl 
Crynodeb o'r adborth a gafwyd Ymateb  Statws 
Gofalwyr i gael rhan mwy amlwg yng nghynllun 
triniaeth gofal eu hanwyliaid. 

Rhan o ffrydiau gwaith gofalwyr.  Nodyn  

Cartrefi gofal sydd â gwlâu wedi'u neilltuo ar gyfer 
seibiannau i ofalwyr.  

Rhan o ffrydiau gwaith gofalwyr.  Nodyn  

Iechyd Meddwl 
Crynodeb o'r adborth a gafwyd Ymateb  Statws 
Prosiectau Cyfalaf Lles ac Iechyd Meddwl Cynllun Cyfalaf yn cael ei 

ddatblygu  
Nodyn  

Awtistiaeth 
Crynodeb o'r adborth a gafwyd Ymateb  Statws 

• Ychwanegu data ar gyfer pobl ifanc dan 18 oed - 
Ym mis Ionawr 2022, tua 2,558 o bobl ifanc dan 
18 oed yn ffynhonnell gogledd Cymru: Porth data 
gofal cymdeithasol cenedlaethol Cymru  

• Awgrymiadau ar gyfer gwella’r amcanion yng 
nghrynodeb o’r Asesiad o Anghenion y 
Boblogaeth 

Gweithio ar hyn o bryd ar 
ddiweddariad i'r data awtistiaeth 
a fydd yn cael ei gyhoeddi yn 
rhan o asesiad diwygiedig o 
anghenion y boblogaeth. 
 
Mae'r testun yn seiliedig ar 
grynodeb o’r Asesiad o 
Anghenion y Boblogaeth, ond 
gellir edrych ar yr awgrymiadau 
wrth ddatblygu rhaglen waith 
fanylach 

Nodyn  

• Ychwanegu rhagor o fanylion am ddyletswydd y 
Bwrdd Partneriaeth Rhanbarthol.   

• Mae angen i awdurdodau lleol a Bwrdd Iechyd 
Prifysgol Betsi Cadwaladr arwain wrth 
gydgynhyrchu  

• Awgrymu polisi rhanbarthol ar gefnogi (ac ad-
dalu) pobl â / ar gyfer gwaith cyd-gynhyrchu yn 
hytrach nag ymgysylltu / adborth, gan gydnabod 
gwahaniaethau lleol.  

• Mae pobl awtistig yn dal i fod mewn perygl o gael 
eu cyfeirio o un gwasanaeth i’r llall.  

• Angen cydnabod ac atal dirywiad mewn iechyd 
meddwl ymhlith pobl ifanc awtistig (oedi yng 
Ngwasanaethau Iechyd Meddwl Plant a Phobl 
Ifanc?)  

• Rhagor o ymwybyddiaeth o ran yr effaith ar 
iechyd meddwl yn sgil oedi wrth asesu a chael 
diagnosis a’r posibilrwydd i fenywod a merched 
beidio â chael diagnosis. 

• Argymhellion ar gyfer gwella’r broses o godi 
ymwybyddiaeth a hyfforddi staff. 

• Gwerthuso a chyflwyno prosiectau peilot 
• Cydnabod y broblem y mae pryder sy’n 

gysylltiedig ag awtistiaeth wedi’i chael ar ail-
ymgysylltu plant a phobl ifanc ag Addysg ar ôl 
Covid – cynnydd yn absenoldebau ymysg plant a 
phobl ifanc awtistig 

• Dolen i fesurau a chynlluniau gweithredu’r Cod 
Ymarfer Awtistiaeth lleol 

Ymrwymiad ychwanegol i gyd-
gynhyrchu a dolen i ragor o 
adnoddau Awtistiaeth Cymru. 
 
Bydd sylwadau manwl yn cael eu 
rhannu ag arweinwyr Awtistiaeth 
rhanbarthol. 

Diwygio  

Crynodeb o'r adborth a gafwyd Ymateb  Statws 
Adborth ar ddefnydd iaith: 
• Defnyddio ‘cyflyrau niwroddatblygiadol’ yn hytrach 

nag ‘anhwylderau’ 
• Defnyddio ‘pobl Awtistig’ yn hytrach na ‘phobl ag 

awtistiaeth’.  
• ‘Pobl ag anableddau dysgu’ a ‘chyflyrau 

niwroddatblygiadol’ - mae’n cyfeirio at Strategaeth 
Anableddau Dysgu Gogledd Cymru 2018 i 2023 
sy’n disgrifio awtistiaeth ac ADHD fel “nam” ac 
“anabledd dysgu” ond nid yw hynny’n wir. 

• Dylai fod gan gyflyrau niwroddatblygiadol eu 
strategaethau eu hunain a dylen nhw gael eu 
cydlynu gan weithgor ar wahân, yn cynnwys 
lleisiau pobl niwrowahanol. 

Wedi’i ddiwygio Diwygio  

